
[अधि: १.
काव्यालंकारसूत्रवृत्तिः





	

नमस्कुर्वे स्वर्वेतरविविधविद्याविलसिता-

न्प्रवाचः प्राचोऽहं प्रथितयशसो भामहमुखान् ।

कृता यैरर्थानां कृतिषु नयचर्चा सदसतां

प्रभेवाभिव्यक्तिं प्रजनयति भासामधिपतेः ॥ ६ ॥



पावनी वामनस्येयं पदोन्नतिपरिष्कृता ।

गम्भीरा राजते वृत्तिर्गङ्गेव कविहर्षिणी ॥ ७ ॥ 



प्रबन्धं तालानां भवनुतिमिषेणातनुत यः

शिवाक्लृप्ताकारा नटनकरणमानमपि भिदाः ।

स वृत्तेर्व्याख्यानं सरलरचनं वामनकृते-

र्विधत्ते गोपन्द्रत्रिपुरहरभूपालतिलकः ॥ ८ ॥



पावनपदविन्यासा समग्ररसदोहशालिनी भजताम्।

घटयति कामितमर्थं काव्यालंकारकामधेनुरियम् ॥ ९ ॥



यत्रोपयुज्यते यावत्तावत्तत्र निरूप्यते ।

प्रसङ्गानुप्रसङ्गेन नात्र किंचित्प्रपञ्च्यते ॥ । ३० ॥ ।



अभ्यर्थके मय्यनुकम्पया वा साहित्यसर्वस्वसमीहया वा ।

मदीयमार्या मनसा निबन्धममुं परीक्षध्वममत्सरेण ॥ ११ ॥



अध्याये प्रथमे काव्यप्रयोजनपरीक्षणम् ।

आधिकारिविचारश्च द्वितीये रीतिनिश्चयः ॥ १२ ॥



काव्याङ्गकाव्यभेदानां तृतीये प्रतिपादनम् ।

तुर्ये पदपदार्थानां दोषतस्त्वविवेचनम् ॥ १३ ॥



वाक्यवाक्यार्थदोषाणां पञ्चमे तु प्रपञ्चनम्।

गुणालंकारभेदस्तु षष्ठे शब्दगुणास्तथा ।। १४ ।।



सप्तमेऽर्थगुणाः शब्दालंकाराः पुनरष्टमे ।

उपमा नवमे तस्याः प्रपञ्चो दशमे भवेत् ॥ १५ ॥



काव्यस्यैकादशे संविद्वादशे शब्दशोधनम् ।

इत्येष द्वादशाध्यायीप्रमेयाणामनुक्रमः ॥ १६ ॥ ।

